
᭔᭙

ᬲ᭄ᬲᬂᬕᬕᬓ᭄ᬦᬶᬩᬓᬂ᭞ᬢᬶᬃᬣᬓᬮᬶᬄᬚ᭄ᬭᬸᬓᬾᬧᬸᬢᬶᬄ᭞ᬭᬤᬾᬦ᭄ᬫᬦ᭄ᬢ᭄ᬭᬶᬫᬤᭂᬓᭂᬲᬦ᭄᭞ᬥᬂᬥᬂᬧᭂᬝᬓ᭄ᬕᭂᬮᬶᬲ᭄ᬫᬓᭂᬩᬸᬃ᭞ᬭᬤᬾᬦ᭄ᬫᬦ᭄ᬢ᭄ᬭᬶᬳᬶᬤᬯᬮᬸᬬ᭞ᬯᬸᬲ᭄ᬫ

ᬮᬶᬗ᭄ᬕᬶᬄ᭞ᬭᬭᬶᬲ᭄ᬳᬶᬤᬫᬗᬦ᭄ᬤᬶᬓ᭟ᬲᬧᬲᬶᬭᬗᬸᬭᬶᬧ᭄ᬢᬶᬢ᭄ᬬᬂ᭞ᬳᬶᬧᬸᬦ᭄ᬢᬫᬳᬢᬸᬃᬕᭂᬮᬶᬲ᭄᭞ᬇᬗ᭄ᬕᬶᬄᬤᬾᬯᬕᬸᬲ᭄ᬢᬶᬦ᭄ᬢᬶᬢ᭄ᬬᬂ᭞ᬯᬾᬦ᭄ᬢᭂᬦ᭄ᬧᬓ᭄ᬱᬶᬕᬕᬓ᭄ᬧᬶᬗᬸ

ᬮ᭄᭞ᬗᬓᬸᬳᬸᬢᬸᬲᬦ᭄ᬪᬝᬵᬭ᭞ᬭᬯᬸᬄᬫᬭᬶᬓᬶ᭞ᬦᬶᬓᬗᬸᬭᬶᬧ᭄ᬘᭀᬓᭀᬃᬳᬶᬤᬾᬯ᭟ᬓᬓᬧᬥᬳᬸᬮᬶᬤᬶᬚ᭞ᬲᬗ᭄ᬓᬦ᭄ᬢᭂᬓᬧᬥᬫᬳᬶ᭞ᬳᬶᬧᬸᬦ᭄ᬢᬫᬳ

ᬢᬸᬃᬳᬮᭀᬦ᭄᭞ᬲᬥ᭄ᬬᬦ᭄ᬢᬶᬢ᭄ᬬᬗᬭᬸᬭᬸᬄᬭᬢᬸ᭞ᬲᬸᬯᬾᬢᬶᬢ᭄ᬬᬂᬢᭂᬗᬳᬶᬂᬳᬮᬲ᭄᭞ᬭᬳᬶᬦᬯᭂᬗᬶ᭞ᬫᬭᬃᬬ᭄ᬬᬦ᭄ᬩᬢᬦ᭄ᬓᬭᭀᬬ᭟ᬭᬭᬶᬲ᭄ᬯᬾᬦ᭄ᬢᭂᬦ᭄ᬰ

ᬩ᭄ᬥᬾᬗ᭄ᬳᬦ᭄ᬢᬭ᭞ᬤᬶᬗᭂᬄᬢᬶᬢ᭄ᬬᬂᬫᭂᬢ᭄ᬯᬾᬂᬮᬗᬶᬢ᭄᭞ᬫᬶᬢᬸᬤᬸᬳᬶᬦ᭄ᬢᬶᬢ᭄ᬬᬂᬗᭀᬚᭀᬕ᭄᭞ᬭᬶᬂᬲᬾᬢ᭄ᬭᬧᬸᬦᬶᬓᬶᬭᬢᬸ᭞ᬭᬭᬶᬲ᭄ᬕᭂᬮᬶᬲ᭄ᬢᬶᬢ᭄ᬬᬂᬫᬫᬃᬕ᭄ᬕ᭞ᬭᬯᬸᬄ

ᬫᬗ᭄ᬓᬶᬦ᭄᭞ᬲᬕᬾᬢ᭄ᬘᭀᬓᭀᬃᬳᬶᬤᬾᬯᬲᬾᬤ᭟ᬳᭂᬜᬾᬦ᭄ᬜᬾᬥᬬᬂᬳᬶᬤᬾᬯ᭞ᬳᬦ᭄ᬤᬶᬓᬳᬶᬦ᭄ᬢᬶᬢ᭄ᬬᬂᬫᬗ᭄ᬓᬶᬦ᭄᭞ᬫᬦᬄᬢᬶᬢ᭄ᬬᬂᬚᬕᬶᬫᭂᬢᭀᬄ

᭞ᬪᬓ᭄ᬢᬶᬭᬶᬂᬘᭀᬓᭀᬃᬳᬶᬭᬢᬸ᭞ᬤ᭄ᬬᬧᬶᬦ᭄ᬢᬶᬢ᭄ᬬᬂᬩᬄᬧᬶᬂᬮᬶᬫ᭞ᬩᭀᬬᬕᬶᬗ᭄ᬲᬶᬃ᭞ᬭᬳᬤ᭄ᬬᬦ᭄ᬕᭂᬮᬶᬲ᭄ᬗᬦ᭄ᬤᬓ᭟ᬓᬓᬚ᭄ᬭᬸᬥᬾᬄᬓᬃᬢ᭄ᬢᬮ᭞ᬳᭂᬤᬓᬓᬲᬓᬶ

